Korrupsiyaga qarshi nazorat departamenti tomonidan 2023-yil 1-choragi davomida korrupsiyaga qarshi kurashish borasida amalga oshirilgan ishlar va kelgusidagi rejalar tо‘g‘risida
HISOBOT

“Mikrokreditbank” aksiyadorlik-tijorat banki Korrupsiyaga qarshi nazorat departamentining 2023-yil uchun bankdagi korrupsiyaga qarshi kurashish tizimini takomillashtirish va aniqlangan kamchiliklarni bartaraf etish bo‘yicha amalga oshiriladigan aniq chora tadbirlar rejasi belgilab olindi.

Mazkur chora tadbirlar rejasi asosida bankning barcha mintaqaviy va tuman filiallarida korrupsion holatlarning oldini olish va unga qarshi kurashish yuzasidan tizimli ishlar tashkil etilmoqda.

Bank tizimida korrupsiyaga oid huquqbuzarliklarning oldini olish, ularni о‘z vaqtida aniqlash hamda korrupsiyaga oid huquqbuzarliklarni sodir etganlik uchun javobgarlikni belgilash maqsadida 2023-yil 17-martdagi 28-1-sonli Boshqaruv qarori bilan ““Mikrokreditbank” aksiyadorlik-tijorat bankining korrupsiyaga qarshi kurashish Siyosati”ning yangi tahriri maqullandi. Mazkur Siyosat loyihasi korrupsiyaga qarshi kurashish bо‘yicha maqsad, vazifalar, “Mikrokreditbank” ATBda korrupsiyaga oid huquqbuzarliklarning oldini olish va ularga chek qо‘yish tartibi va aniq chora-tadbirlarini belgilaydi.

Shuningdek, departamentning yangi tahrirdagi Nizomi va xodimlarning lavozim yо‘riqnomalari loyihasi ishlab chiqildi, tasdiqlash uchun Boshqaruv muhokamasiga kiritildi.

Bank tizimida korrupsiya holatlarini oldini olish va xabar berish bo‘yicha yagona ishonch telefoni 55-503-77-11 yaratildi va murojaatlarni qabul qilish uchun to‘liq ishga tushirildi.
Bankning MKBANK.uz veb sayti “Antikorrupsiya” kichik sahifasida anonim murojaatlar uchun alohida sahifa ochildi.
Xodimlarni o‘qitish bo‘yicha “Korrupsiyaga qarshi kurashish to‘g‘risida”gi hamda bank siri to‘g’risidagi qonun talablarining bajarilishi, bank xizmatlar ofisida mijozlarga xizmat ko‘rsatish madaniyati, bank xodimlarining odob axloq qoidalariga qo‘yilgan talablar, lavozim majburiyatlarini bajarilishi, bank tizimida manfaatlar to‘qnashuvi va korrupsiyaga yo‘l qo‘ymaslik hamda qonun buzilishini oldini olish to‘g’risida Samarqand viloyati Kattaqo‘rg‘on BXM, Qoraqalpog‘iston Respublikasi va Farg‘ona viloyat mintaqaviy filiallarida bir qator o‘quv seminarlari o‘tkazildi.
Korrupsiya va huquqbuzarlikka qarshi kurashish yuzasidan profilaktik tadbirlar va о‘quv seminarlarning izchil davom ettirilishiga qaramasdan 
2023-yilning birinchi choragi davomida bankning hududiy filiallarida 10 ta holatda  jinoiy va ma’muriy huquqbuzarlik holatlari aniqlandi.

Natijada, 13 nafar xodimga nisbatan jinoiy ish qо‘zg‘atilib, xodimlarning hatti-harakatlari ustidan tergov jarayonlari davom etmoqda.

Hududlar kesimida:

Andijon viloyatda 2 ta holatda 2 nafar xodim;
Surxondaryo viloyatda 3 ta holatda 4 nafar xodim;
Jizzax viloyatda 5 ta holatda 7 nafar xodim;

Bugungi kunda ushbu xodimlarga nisbatan surushtiruv tergov harakatlari olib borilmoqda.

Departament tomonidan 2023-yilning birinchi choragi davomida huquqni muhofaza qiluvchi organlardan hamda Markaziy bank tomonidan yо‘llangan 32 ta xizmat tekshiruvlari yuzasidan о‘rganishlar о‘tkazildi va о‘rganishlar yuzasidan tuzilgan dalolatnoma hamda tо‘plangan hujjatlar tegishli organlarga taqdim etildi.

О‘tkazilgan o‘rganishlarning aksariyat qismi ajratilgan kredit mablag‘lari bilan bog‘liq bo‘lib, qonun buzilish holatlari ochib berildi.

Shuningdek, aloqa kanallari orqali, ya’ni rasmiy sahifa: MKBANK.uz ichida “korrupsiya bо‘yicha murojaat” kichik saxifasiga fuqarolardan 1 ta holatda murojaat kelib tushgan, murojaat korrupsion holatlar bilan bog‘liq bо‘lmaganligi sababli bildirishnoma bilan tegishli tarkibiy bо‘linmaga yо‘llandi.

Bundan tashqari, departament tomonidan 3 ta holatda bankning ishonch telefoni orqali kelib tushgan murojaat yuzasidan о‘rganish о‘tkazildi va о‘rganish natijasida 2 275,0 mln. sо‘m kredit mablag‘i talon-taroj bо‘lishining oldi olindi. 

Kelgusida amalga oshiriladigan ishlar:

Departament tomonidan Personalni о‘qitish va rivojlantirish markazi bilan hamkorlikda barcha bank xodimlarini korrupsiyaga qarshi nazorat bо‘yicha о‘qitish ishlarini yil oxiriga qadar barcha viloyatlarda davom ettirib xodimlarni о‘qitishda video rolik, test, trening, broshyura, viktorina usullaridan foydalanish belgilab olingan.
Departamentning 2023-yil uchun ishlab chiqilgan chora-tadbirlar rejasiga asosan:
Korrupsiyaga qarshi kurashish bo‘yicha ichki-idoraviy hujjatlarni ishlab chiqish va o‘z vaqtida yangilab borish.
Korrupsiya haqida xabar berishga mo‘ljallangan aloqa kanallarini yanada takomillashtirish.
Kadrlarga oid masalalarda korrupsiyaga qarshi kurashish tizimini joriy etish.
Bankda manfaatlar to‘qnashuvini hal qilishning tashkiliy-huquqiy asoslarini takomillashtirish, ularga rioya etilishi yuzasidan monitoring o‘tkazilishini ta’minlash.
Bank faoliyatida korrupsiyaning oldini olishga doir tadbirlarning amalga oshirilishi yuzasidan ko’rilayotgan chora-tadbirlar samaradorligini baholagan holda muntazam ravishda monitoring o‘tkazish.
Korrupsiyaviy xavf-xatarlarni aniqlash, baholash va ularni kamaytirish bo‘yicha tadbirlarni amalga oshirish.
Xodimlarning korrupsiyaga qarshi kurashishga oid ichki tartib-taomillardan xabardorligi hamda ushbu sohada bilim va ko‘nikmalarini oshirish bo‘yicha tadbirlarni amalga oshirish.
Korrupsiyaga qarshi kurashish bo‘yicha tegishli soha yoki tarmoq kesimida aholining huquqiy ongi va huquqiy madaniyatini yuksaltirish, ushbu illatga nisbatan murosasiz munosabatni shakllantirishga qaratilgan targ‘ibot tadbirlarining samaradorligini oshirish yuzasidan qator vazifalarni amalga oshirish belgilab olingan.
Korrupsiyaga qarshi nazorat departamenti о‘z navbatida, bank tizimida korrupsiya elementlarini bartaraf etish yuzasidan belgilangan barcha vazifalar ijrosini о‘z vaqtida va sifatli bajarilishini ta’minlash choralarini kо‘rib boradi.

